
MINTAQA IQTISODIYOTIGA 
KIRITILAYOTGAN XORIJIY 
INVESTITSIYALAR STATISTIK 
TAHLILI

Xatamov Nurbek Ochildiyevich
Termiz davlat universiteti erkin tadqiqotchisi

Annotatsiya: Ushbu maqolada Surxondaryo viloyati iqtisodiyotiga kiritilgan xorijiy investitsiyalar tavsiflovchi statistik 
(Descriptive Statistics) tahlilini amalga oshirilgan. Mazkur tahlil natijasida viloyat tumanlarining xorijiy investitsiyalar jalb 
qilishdagi imkoniyatlari baholangan.

Kalit so‘zlar: xorijiy investitsiyalar, tavsiflovchi statistika, asosiy kapital, o‘rtacha mediana, moda.
Аннотация: В данной статье был проведен описательно-статистический (Descriptive Statistics) анализ иностран­
ных инвестиций в экономику Сурхандарьинской области. В результате данного анализа оценен потенциал регио­
нальных округов в привлечении иностранных инвестиций.

Ключевые слова: иностранные инвестиции, описательная статистика, основной капитал, средний, медиана, мода.
Abstract: In this article, the descriptive statistics analysis of foreign investments in the economy of Surkhandarya region 
was carried out. In this analysis, the potential of regional districts in attracting foreign investments was evaluated.

Key words: foreign investments, descriptive statistics, fixed capital, average, median, mode.

K I R I S H
Har qanday mamlakatning iqtisodiy salohiyatini oshirishda investitsiyalarning o‘rni salmoqli hisoblanadi. 

Shu nuqtai nazardan mamlakatimiz Prezidenti Sh.M.Mirziyoyev 2022-yilda: «Keng ko‘lamli va samarali islo­
hotlarimiz natijasida, yalpi ichki mahsulot hajmi ilk bor 80 milliard dollardan oshdi (2018 yilda 52 milliard dollar 
bo‘lgan).

Iqtisodiyotimizga shu yilning o‘zida 8 milliard dollar to‘g‘ridan-to‘g‘ri xorijiy investitsiyalar kirib keldi, ekspor­
timiz esa, 19 milliard dollarga yetdi (2018 yilda 14 milliard dollar bo‘lgan).1, deya ta’kidlagan edi. Iqtisodiyotga 
mahalliy va xorijiy xususiy investitsiyalarni ko‘paytirish uchun sharoitlarni yanada yaxshilash natijasida joriy 
yilda qariyb 30 milliard dollar sarmoya jalb qilish rejalashtirilganligiga to‘xtab o‘tgan edi. Bu esa umumiy qiymati 
8 milliard dollarlik 300 dan ziyod loyihani ishga tushirish va yana 40 ta yangi yirik loyiha boshlanishiga imkon 
beradi [1].

Milliy iqtisodiyotning jahon xo‘jaligidagi mavqeini mustahkamlash, milliy ishlab chiqaruvchilarning jahon 
bozoridagi raqobatbardoshlik darajasini yanada ko‘tarish, sanoatning texnik tarkibini zamonaviylashtirish mua­
mmolari ham davlat siyosatining boshqa dastaklari qatorida investitsion siyosat orqali hal qilinadi. 

Investitsiya siyosati har qanday davlatning iqtisodiy rivojlanishi va unda ishlab chiqarishni kengaytirishning 
eng asosiy yo‘nalishlaridan biridir. Shunday ekan, milliy iqtisodiyotni har tomonlama rivojlantirish faol inves­
titsiya siyosatini yurgizishni talab etadi. Bu o‘z navbatida, respublikada chuqur tarkibiy o‘zgarishlarni amalga 
oshirishni ta’minlaydi. Milliy iqtisodiyot sohalariga tashqi va ichki investitsiyalar oqimini faollashtirish iqtisodiy 
yuksalishning yangi bosqichini boshlab beradigan asosiy omil hisoblanadi.

M A V Z U G A  O I D  A D A B I Y O T L A R  T A H L I L I
Xorijlik olimlardan Sharp U., G.Aleksander, Dj.Beyli, Lorens Dj.Gitman, Maykl D.Djonk, K.R.Mak­

konnel va S.L.Bryu va MDX davlatlarida Ye.V.Mixaylova, N.D.Guskova, I.N.Kravovskaya, Yu.Yu.Slushkina,  

1	 Ўзбекистон Республикаси Президенти Шавкат Мирзиёевнинг 2023 йил учун Мурожаатномаси. // https://review.uz/oz/post/oz­
bekiston-respublikasi-prezidenti-shavkat-mirziyoyevning-2023-yil-uchun-murojaatnomasi-toliq-matn.

SV.I.Makolev, O.S.Suxarev, S.V.Shmanev kabilar investitsiya, investitsion muhitini yaxshilash, investitsiyadan 

samarali foydalanish usullari, iqtisodiyot tarmoqlarida investitsiya oqimini boshqarishning nazariy jihatlari, tar­
moqlarni rivojlantirishga investitsiyalar jalb etish muammolari bo‘yicha ish olib borganlar. 

Mamlakatimz iqtisodchi olimlaridan A.Sh.Bekmurodov, Ya.K.Karrieva, I.U.Nematov, D.H.Nabiev, N.T.Kattaev,  
A.Vaxabov, Sh.Xajibakiyev, N.Muminov, J.R.Hoshimov, S.K.Jumaeva, J. J.Jamolov, F.G‘anieva, F.U.Nazarovalar 
ilmiy tadqiqotlari xorijiy investitsiyalarni jalb qilishning ilmiy-uslubiy asoslari, mazkur jarayonni tashkil etish 
bo‘yicha xorij tajribalariga bag‘ishlangan.

Jumladan, A.Sh.Bekmurodov, Ya.K.Karrieva, I.U.Nematov, D.H.Nabiev, N.T.Kattaevlar ishida globallashuv 
hamda iqtisodiy integratsiyallashuv kuchayib borishida investitsiya jarayonlari, xorijiy investorlar huquqiy hola­
tining o‘ziga xos xususiyatlari, xorijiy investitsiyalarni jalb qilishning ilmiy - uslubiy asoslari hamda ularni jalb 
qilishni rag‘batlantirishning zamonaviy shakl va usullari, xorijiy investorlar uchun O‘zbekiston iqtisodiyotini jalb 
qiluvchanligini oshirishning asosiy yo‘nalishlari, mamlakatda tashqi iqtisodiy faoliyatni xorijiy investitsiyalar yor­
damida rivojlantirish masalalari, xorijiy investitsiyalarni iqtisodiy samaradorligini aniqlash, kichik biznes va xu­
susiy tadbirkorlikka xorijiy investitsiyalarni jalb etish va ularni sug‘urtalash masalalari atroflicha yoritib berilgan [2].

Iqtisodchi-olimlardan A.Vaxabov, Sh.Xajibakiyev, N.Muminovlar investitsiya muhiti to‘g‘risida quyidagilarni 
ta’kidlab o‘tadilar: “Investitsiya muhiti xorijiy kapital qo‘yilmalarining qaltislik darajasini va ulardan mamlakatda 
samarali foydalanish imkoniyatlarini oldindan belgilaydigan iqtisodiy, siyosiy, yuridik va ijtimoiy omillar yig‘in­
disidir. Investitsiya muhiti kompleks, ko‘p qirrali tushuncha bo‘lib, milliy qonunchilik, iqtisodiy shart-sharoitlar 
(inqiroz, o‘sish, stagnatsiya), bojxona rejimi, valyuta siyosati, iqtisodiy o‘sish sur’atlari, inflatsiya sur’atlari, 
valyuta kursining barqarorligi, tashqi qarzdorlik darajasi kabi ko‘rsatkichlarga ega” [3] degan fikrni bildirishadi. 

J.R.Hoshimov tadqiqotlarida iqtisodiyotga xorijiy investitsiyalarni jalb qilish bo‘yicha xorijiy mamlakat­
lar(AQSh, Xitoy, Singapur) tajribalari o‘rganilgan. Shuningdek, O‘zbekistonda investitsion muhit jozibador­
ligini oshirish borasida ilg‘or tajribalarni amaliyotga tatbiq etish imkoniyatlari yoritilgan [4, 5]. S.K.Jumaeva, 
Sh.S.Jumaeva ilmiy tadqiqotlarida to‘g‘ridan-to‘g‘ri xorijiy nvestitsiyalarni jalb qilish bo‘yicha nisbatan qisqa 
davr mobaynida iqtisodiy rivojlanishda ulkan natijalarga erishgan rivojlanayotgan va o‘tish iqtisodiyotiga ega 
bo‘lgan mamlakatlar tajribasi tadqiq etilgan. Jahonning rivojlangan davlatlaridan farqli ravishda, bu mamlakatlar 
tajribasi shunisi bilan qiziqish uyg‘otadiki, ular avvalda rivojlanish darajasi bo‘yicha O‘zbekistonga yaqin bo‘lgan 
holda investitsiya siyosatini amalga oshirish oqibatida katta natijalarga erishganlar [6].

J. J. Jamolov esa, milliy iqtisodiyotga xorijiy investitsiyalarni jalb qilish va ulardan samarali foydalanish 
yo‘llarini takomillashtirish bilan bog‘liq jarayonlarini tahlil etgan. Xorijiy investitsiyalarni jalb qilish va ulardan 
samarali foydalanish jarayonlariga ta’sir ko‘rsatuvchi omillarni mamlakat investitsion faoliyat samaradorligiga 
ta’sirini baholab, ularni jalb qilish va ulardan samarali foydalanish doirasida mavjud kamchiliklar aniqlangan [7]. 

F.G‘anieva tadqiqotlarida mamlakatimiz ijtimoiy-iqtisodiy va siyosiy rivojlanishida investitsiyalar, jumladan, 
xorijiy investitsiyalarning ahamiyati o‘rganilgan. Shuningdek, bugungi iqtisodiyotning globallashuv jarayonlarida 
mamlakatda iqtisodiy o‘cishni jadallashtirish, aholi turmush farovonligini oshirib borish ‒ jahon bozoriga chiqish, 
uning ustunliklaridan foydalanishni talab qilayotgan bir davrda jahon bozorida amal qilish va xalqaro iqtisodiy 
munosabatlarni muvaffaqiyatli olib borish, ichki va tashqi bozorda milliy tovarlar raqobatbardoshligini oshirish 
uchun turli ko‘rinishdagi xorijiy investitsiyalarni milliy iqtisodiyotga jalb qilish zaruriyati asoslangan [8].

F.U.Nazarova ilmiy tadqiqotlarida O‘zbekiston investitsion faoliyati dinamikasi, asosiy kapitalga kiritilgan 
investitsiyalarning shakllanish manbalarida yuz berayotgan o‘zgarishlar, investitsion faoliyatni takomillashtirish 
masalalari ko‘rib chiqilgan [9]. Ammo yuqoridagi ishlarda mintaqa darajasida xorijiy investitsiyalarni jalb etish 
jarayoni yetarli darajada iqtisodiy-statistik tahlil etilmagan. 
T A D Q I Q O T  M E T O D O L O G I YA S I

Statistik tahlilni amalga oshirar ekanmiz oldimizga qo‘yiladigan asosiy vazifalaridan biri faqatgina umum­
lashtiruvchi ko‘rsatkichlarni (o‘rtachalarni) hisoblash bilan cheklanmasdan, balki to‘plam birliklarining o‘rta
chadan tafovutini, farqini, chetlanishini ham o‘rganishdir. Mazkur tahlilni statistikaning tavsiflovchi ko‘rsatkichlari 

yordamida bajarish mumkin [10]. Jumladan, arifmetik o‘rtacha: ∑
=

=
n

i
iX

n
X

1

1 formula bilan hisoblanadi.

Har bir variantning to‘plamda necha bor uchrashuvini ko‘rsatuvchi absolyut miqdorga chastota, shasto­
taning nisbiy ko‘rinishi chastota ulushi deyiladi va 

w , ∑ =⋅ %100100iw  quyidagi ko‘rinishda hisoblanadi.

Variatsiya chegarasiga variatsion qatorning ekstremal qiymatlari farqiga, minmax XXR −=  aytiladi.	

O‘rtacha chiziqli farq ( )ρ esa, 
n

XX∑ −
=ρ  yoki 

∑
∑ ⋅−

=
m

mXX
ρ  formulalar bilan hisoblanadi.

Variantlarning arifmetik o‘rtachadan farqlarining o‘rtacha kvadrati dispersiya ( )2σ  deyiladi va 

( )
n

XX∑ −
=

2
2σ  yoki 

( )
∑

∑ ⋅−
=

m
mXX 2

2σ  formulalar bilan topiladi. Moda 0M  deb eng katta chastotaga 

ega bo‘lgan variantaga aytiladi. Mediana eM , deb variatsion qatorni variantalar soni teng bo‘lgan ikki qismga 

ajratadigan variantaga aytiladi. Agar variantalar soni toq, ya’ni 12 += kn , bo‘lsa, u holda; n  juft, ya’ni kn 2=  

da mediana 
2

1++
= kk

e
XX

M  formula yordamida hisoblanadi. Normal taqsimot deb 2

2

2
)(

2
1)( σ

πσ

ax

exf
−

−
=  

differensial funksiya bilan tavsiflanadigan uzluksiz tasodifiy miqdor taqsimotiga aytiladi ( a - normal taqsimot­
ning matematik kutilishi, σ - o‘rtacha kvadratik chetlanishi).

Nazariy taqsimot assimetriyasi deb uchinchi tartibli markaziy momentning o‘rta kvadratik chetlanish kubi 

nisbatiga aytiladi va 3
3

σ
µ

=sA  formula bilan nazariy taqsimot ekstsesi deb 34
4 −=

σ
µ

kE  tenglik bilan aniql­

adigan xarakteristikaga aytiladi.

T A H L I L  V A  N A T I J A L A R
Statistikadan ma’lumki, tavsiflovchi statistik (Descriptive Statistics) tahlilini amalga oshirish va bu orqali 

tasodifan ro‘y berishi mumkin bo‘lgan guruhlar orasidagi farqning ishonchli ekanligi ehtimolini baholashdan 
xulosa chiqarish imkonini beradi. Mazkur tahlildan umumiy sharoitlar haqida xulosa chiqarish va olingan ma’lu­
motlarda nima bo‘layotganini tasvirlash uchun foydalaniladi. Bundan tashqari, tavsiflovchi statistik tahlil bizga 
katta hajmdagi ma’lumotlarni soddalashtirishga yordam beradi va har bir tavsiflovchi statistik tahlil ko‘plab 
ma’lumotlarni oddiy xulosaga qisqartiradi. Tavsiflovchi statistik tahlilning ushbu xususiyatidan kelib chiqib. Sur
xondaryo viloyatining asosiy kapitalga o‘zlashtirilgan xorijiy investitsiya va kreditlari statistik ma’lumotlaridan, 
dastlab Surxondaryo viloyatining tumanlar kesimida asosiy kapitalga o‘zlashtirilgan xorijiy investitsiya va kredit­
larini tahlil qilamiz (1-jadval). 

1-jadval: Surxondaryo viloyatining tumanlarining 2010-2023 yillardagi asosiy kapitalga o‘zlashtirilgan xorijiy 
investitsiya va kreditlarining deskriptiv tahlili2

Ko‘rsatkichlar

Surxondaryo 
tumanlarining 

ko‘rsatkichlar bo‘yicha 
o‘rtacha qiymati

Ko‘rsatkichlar 
o‘rtacha qiymatidan 
past tumanlar soni

Ko‘rsatkichlar 
o‘rtacha qiymatidan 
yuqori tumanlar soni

Ko‘rsatkichlar 
o‘rtacha qiymatining 

yarmidan past 
tumanlar soni

O‘rtacha qiymat 145,3786609 11 3 2
Standart xato 58,16522555 12 2 2
Mediana 24,57473158 10 4 2
Moda Moda kuzatilmadi
Standart og‘ish 217,6343458 12 2 2
Dispersiya 182220,8249 13 1 7
Ekssess 1,514555751 8 6 8
Asimmetriklik 1,508514357 8 6 2
Interval 692,6358196 12 2 1
Minimum 37,7 9 5 1
Maksimum 1207,0 9 5 1
Summa 4815,8 8 6 1

2	  Stata dasturi natijalari asosida muallif ishlanmasi

SJadval ma’lumotlaridan ko‘rinadiki, o‘zgaruvchining tavsiflashning eng keng tarqalgan usullaridan biri 

bo‘lgan chastotani taqsimlashga e’tibor qaratilgan bo‘lib, chastotalarni taqsimlashda ikki qism (ya’ni o‘rtacha 
qiymatdan yuqori va past miqdorlar) bo‘yicha ko‘rib chiqildi. 

Ta’kidlash joizki, biz taqsimlashda yana bir jihatga e’tibor qaratdik (o‘rtacha qiymatning yarmidan past) 
bu bizga ko‘rsatkichlarning ichida eng pastlarini aniqlashga yordam beradi. Taqsimlashlarni foizlar hisobi yor­
damida ham ko‘rsatilishi mumkin. Unga ko‘ra, o‘rtacha yoki mediana, markaziy tendensiyani ehtimoliy tav­
siflashda eng ko‘p ishlatiladigan qiymatlar bo‘lib, jadvalda tumanlar o‘rtasida asosiy kapitalga o‘zlashtirilgan 
xorijiy investitsiya va kreditlarining o‘rtacha qiymatidan yuqori tumanlar soni 3 ta, (Boysun(926,64 mlrd. so‘m), 
Termiz shahar (186,90 mlrd. so‘m), Sariosiyo (178,09 mlrd. so‘m) va mediana bo‘yicha o‘rtacha qiymatidan 
yuqori tumanlar soni esa 4 ta, (Boysun(97,70 mlrd. so‘m), Termiz shahar (83,86 mlrd. so‘m), Termiz(55,01 mlrd. 
so‘m), Sherabod (28,78 mlrd. so‘m), bu ikkala ko‘rsatkich bo‘yicha faqat medianada Termiz tuman va Sherabod 
tumanlari farq qiladigan bo‘lsa, ko‘rsatkichlarning o‘rtacha qiymatidan past tumanlar (Termiz(138,3 mlrd. so‘m), 
Sherabod (108,3 mlrd. so‘m), Denov(104,7 mlrd. so‘m), Jarqo‘rg‘on (77,9 mlrd.so‘m), Qumqo‘rg‘on(62,4 mlrd.
so‘m), Muzrabot (61,4 mlrd.so‘m), Angor(50,8 mlrd. so‘m), Sho‘rchi (42,7 mlrd.so‘m), Uzun(33,3 mlrd. so‘m), 
Qiziriq (32,8 mlrd. so‘m), va Oltinsoy(31,1 mlrd. so‘m) tumanlari, mediana bo‘yicha o‘rtacha qiymatidan past 
tumanlar Jarqo‘rg‘on (22,2 mlrd. so‘m), Angor (17,9 mlrd. so‘m), Qumqo‘rg‘on (12,7 mlrd. so‘m), Qiziriq(5,9 
mlrd. so‘m), Muzrabod (5,4 mlrd. so‘m), Denov (5,2 mlrd. so‘m), Sariosiyo (4,6 mlrd. so‘m), Oltinsoy (2,4 mlrd. 
so‘m), Sho‘rchi (2,0 mlrd. so‘m) va Uzun (0,5 mlrd. so‘m) tumanlari) qiymatlarini ko‘rish mumkin. 

O‘rtacha va mediana qiymatlariga e’tibor qaratadigan bo‘lsak(1-rasm), o‘rtachaning yarmidan past qiymat­
larda 1 ta-Oltinsoy (31,1 mlrd. so‘m), medianada ham o‘rtachaning yarmidan past qiymatlarda 1 ta-Uzun (0,5 
mlrd. so‘m), tumanini ko‘rishimiz mumkin. 

1-rasm: Surxondaryo viloyatida asosiy kapitalga o‘zlashtirilgan xorijiy investitsiya va kreditlari o‘zgarishini 
deskriptiv tahlili grafigi3.

Ushbu qatorlarda moda kuzatilmadi ammo tumanlar ichida Termiz va Sherobod tumanlari tahlilimiz nati­
jasida o‘rtacha va mediana ko‘rsatkichlarining o‘rtachasining yuqori va past qiymatlarida ko‘tarilib yoki pasayib 
turganligini ko‘rish mumkin. Bu kuzatilayotgan statistik qatorlar uchun o‘rtacha, mediana va modalarni deyarli 
bir-biriga tengligida normal taqsimot(ya’ni qo‘ng‘iroq shaklida bo‘lsa) kuzatilishini e’tiborga oladigan bo‘lsak, 
bunday holat viloyat tumanlarining notekis rivojlanayotganligidan dalolat beradi va qolgan ko‘rsatkichlarni tahlil 
qilish shart emasligini ifoda etadi (2-jadval). 

3	  Manba. Stata dasturi natijalari asosida olingan natijalar

2-jadval: Asosiy kapitalga o‘zlashtirilgan xorijiy investitsiya va kreditlari o‘zgarishini deskriptiv tahlil jadvali.

Termiz sh. 186,9 52,5 83,9   196,3 38547,8 -0,8 0,9 522,6 13,1 535,7 2616,7 113,4

Oltinsoy 31,1 13,0 2,4   48,8 2380,5 -0,5 1,2 129,0 0,0 129,0 435,2 28,2

Angor 50,8 24,0 17,7   89,7 8052,2 6,4 2,6 316,8 1,7 318,5 711,4 51,8

Boysun 926,6 407,4 97,7   1524,3 2323372,0 3,9 2,0 5134,6 5,2 5139,8 12973,0 880,1

Denov 104,7 46,8 5,2   175,0 30608,3 2,0 1,7 544,3 0,6 544,9 1466,3 101,0

Jarqurg‘on 77,9 27,5 22,2   103,0 10599,4 3,0 1,7 353,1 2,1 355,2 1090,6 59,4

Qiziriq 32,8 14,5 5,9   54,3 2950,3 3,4 1,9 180,5 0,0 180,5 459,2 31,4

Qumqurg‘on 62,4 24,6 12,7   92,2 8494,9 3,0 1,8 306,2 1,1 307,3 873,8 53,2

Muzrabot 61,4 24,6 5,4   92,1 8476,4 1,2 1,5 281,9 0,0 281,9 859,2 53,2

Sariosiyo 178,1 68,8 4,6   257,5 66302,3 0,1 1,2 740,2 0,0 740,2 2493,4 148,7

Termiz 138,3 41,9 55,0   156,7 24545,2 -0,8 1,0 445,1 2,2 447,4 1935,5 90,5

Uzun 33,3 13,3 0,5   49,7 2468,6 -0,4 1,1 131,1 0,0 131,1 466,4 28,7

Sherobod 108,3 37,7 28,8   141,0 19873,0 0,5 1,2 436,3 0,1 436,4 1516,0 81,4

Sho‘rchi 42,7 17,8 2,0   66,5 4420,0 0,0 1,3 175,3 0,0 175,3 597,6 38,4

  o‘rtachadan yuqori   o‘rtachadan past

Bu esa jadvalda ko‘rinib turganidek, asosiy kapitalga o‘zlashtirilgan investitsiyalar va xorijiy investitsiyalar 
hajmiga nisbatan viloyatning ko‘pgina tumanlarida buning ijobiy yechimlarini ko‘rib chiqishga to‘g‘ri keladi. 
Yuqoridagi tahlillardan kelib chiqqan holda aytish mumkinki, asosiy kapitalga o‘zlashtirilgan investitsiyalar 
va xorijiy investisiyalarining o‘rtacha va mediana ko‘rsatkichlar bo‘yicha ham yuqori bo‘lgan Termiz shahar, 
Boysun, Termiz, Sherobod tumanlari barqarordir.

X U L O S A  V A  T A K L I F L A R
Mintaqada xorijiy investitsiyalardan samarali foydalanish bo‘yicha qator ilg‘or xorijiy mamlakatlar tajribasini 

o‘rganish natijalari quyidagi xulosa va takliflarni shakllantirish imkonini berdi:
●	 hududlar iqtisodiy-ijtimoiy tizimida amalga oshirilayotga islohotlar ichki rivojlanish sharoitlari va global 

o‘zgarishlarga qarab bosqichma-bosqich amalga oshirilishi kerak, chunki iqtisodiy muvaffaqiyat uchun 
universal qoidalar mavjud emas;

●	 xorijiy investitsiyalarni jalb qilish siyosati samaradorligining asosiy ko‘rsatkichi sifatida hududning 
eksport hajmini olish lozim, u jahon bozorida parallel ravishda mahalliy mahsulotlar raqobatbardoshligi 
qanchalik o‘zgarayotganini aks ettiradi;

●	 mintaqaning xorijiy investitsiyalarni jalb qilish siyosati manzilli bo‘lishi va qabul qiluvchi hudud uchun 
faqat ustuvor tarmoqlar uchun yaxshi sharoitlarni yaratishni ko‘zlashi zarur;

●	 sanoati rivojlangan va rivojlanayotgan mamlakatlar tajribalariga tayanilsa, investitsiyalarning iqtisodiy 
o‘sishga sarflangan har bir dollari milliy iqtisodiyotga to‘rt dollarlik samara berishi mumkin. Albatta, bu 
yerda u yoki bu hududga aniq yo‘naltirilgan, muayyan salohiyatli investorga mo‘ljallab ishlab chiqilgan 
va faol marketing strategiyasiga ega bo‘lgan investitsiyalar eng samarali hisoblanadi;

●	 soliq ta’tillari va boshqa turdagi imtiyozlar asosan texnologiya, ilmiy-tadqiqot va ishlanmalar bilan bog‘liq 
yuqori texnologiyali fan sig‘imkorligiga ega bo‘lgan biznes uchun e’lon qilingani ma’qul;

●	 xorijiy investitsiyalar uchun mintaqa investitsion muhitini yaxshilash nafaqat mehnat bozori, soliq, 
moliya, valyuta va ma’muriy xizmatlar, balki ta’lim, uy-joy, tibbiy xizmat, transport, madaniyat, kirish 
va chiqish jarayonlari va boshqa sohalardagi har qanday to‘siqlarni bartaraf etishni o‘z ichiga olishi 
maqsadga muvofiqdir.

